
P8 TA(2017)0021
Kontroll tar-Registru u kompozizzjoni tal-gruppi ta’ esperti tal-Kummissjoni

RiZoluzzjoni tal-Parlament Ewropew tal-14 ta’ Frar 2017 dwar kontroll tar-Registru u kompozizzjoni tal-gruppi
ta’ esperti tal-Kummissjoni (2015/2319(INI))

(2018/C 252/06)

Il-Parlament Ewropew,

— wara li kkunsidra d-De¢izjoni tal-Kummissjoni tat-30 ta’ Mejju 2016 li tistabbilixxi regoli orizzontali dwar il-holgien
u -funzjonament tal-gruppi ta’ esperti tal-Kummissjoni (C(2016)3301),

— wara li kkunsidra |-Komunikazzjoni tal-Kummissjoni lill-Kummissjoni — Qafas ghall-gruppi ta’ esperti tal-Kummissjoni:
regoli orizzontali u r-registru pubbliku (C(2016)3300),

— wara li kkunsidra I-Ftehim Qafas dwar ir-relazzjonijiet bejn il-Parlament Ewropew u I-Kummissjoni Ewropea (*),

— wara li kkunsidra r-rizoluzzjoni tieghu tat-28 ta’ April 2016 dwar il-kwittanza ghall-implimentazzjoni tal-bagit generali
tal-Unjoni Ewropea ghas-sena finanzjarja 2014, Tagsima IIl — Il-Kummissjoni u l-agenziji ezekuttivi (%),

— wara li kkunsidra I-Artikolu 52 tar-Regoli ta’ Procedura tieghu,

— wara li kkunsidra r-rapport tal-Kumitat ghall-Kontroll tal-Bagit u l-opinjonijiet tal-Kumitat ghall-Affarijiet Legali u I-
Kumitat ghall-Bagits (A8-0002/2017),

A. billi esprima t-thassib tieghu fir-rigward tal-funzjonament tal-qafas precedenti ghall-gruppi ta’ esperti tal-Kummissjoni
ta’ Novembru 2010 (*), Ii kien twaqqgaf bl-ghan li jintroduci innovazzjonijiet operattivi sinifikanti sabiex isahhu t-
trasparenza u l-koordinazzjoni tal-hidma interistituzzjonali;

B. billi, b'mod partikolari, il-Kumitat ghall-Bagits tieghu, fid-dawl tan-nuqqas ta’ trasparenza u l-izbilan¢ fil-kompozizzjoni
ta’ certu ghadd ta’ gruppi ta’ esperti, u minhabba l-htiega li jizgura li I-kompozizzjoni tal-gruppi ta’ esperti tikseb bilan¢
gust ftermini ta’ gharfien espert u ta’ opinjonijiet rapprezentati, adotta rizervi bagitarji f1-2011 u 1-2014 u fformola
talbiet li ghadhom ma gewx accettati ghar-riforma taghhom;

C. billi studju ricenti kkummissjonat minnu identifika nuqqas ta’ trasparenza mifrux kif ukoll zbilan¢ fil-kompozizzjoni ta’
¢ertu ghadd ta’ gruppi ta’ esperti (*);

D. billi l-kompozizzjoni bilan¢jata u t-trasparenza huma prekundizzjonijiet essenzjali biex I-gharfien espert jirrifletti b'mod
adegwat il-htigijiet ghal azzjoni regolatorja u biex tittrawwem il-legittimita ta’ dan I-gharfien espert u ta’ din l-azzjoni
regolatorja f'ghajnejn i¢-¢ittadini Ewropej;

E. billi -Ombudsman Ewropew, fl-inkjesta strategika (°) taghha, ressqet rakkomandazzjoni dwar il-kompozizzjoni tal-
gruppi ta’ esperti tal-Kummissjoni, b’'mod partikolari b’enfasi fuq il-htiega ghal trasparenza akbar fi hdan il-gruppi ta’
esperti;

F. billi gabel ma adottat id-Decizjoni, il-Kummissjoni impenjat ruhha ma’ rapprezentanti tal-Parlament u mal-Ombudsman
Ewropew;

() GUL 304, 20.11.2010, p. 47.

) GUL 246, 14.9.2016, p. 27.

() C(2010)7649 tal-10 ta’ Novembru 2010.

()  Dipartiment Tematiku D Affarijiet Bagitarji, Kompozizzjoni tal-gruppi ta’ esperti tal-Kummissjoni u l-istatus tar-registru tal-gruppi
ta’ esperti, 2015.

() OI/6/2014/NF.

G. billi [-Kummissjoni pprezentat lill-Parlament dokument ta’ hidma tas-servizzi tal-Kummissjoni, b’reazzjoni ghar-
rakkomandazzjonijiet li jinsabu fdokument ta’ hidma tar-Rapporteur tal-Kumitat ghall-Kontroll tal-Bagit;

H. billi, sfortunatament, minkejja dan, la d-dokument ta’ hidma tas-servizzi tal-Kummissjoni, u lanqas id-Decizjoni tal-
Kummissjoni, ma jipprovdu soluzzjonijiet ghat-thassib kollu mqajjem mill-Parlament;

1. Jilga’ b'sodisfazzjon id-Decizjoni tal-Kummissjoni tat-30 ta’ Mejju 2016 li tistabbilixxi regoli orizzontali dwar il-
holgien u I-funzjonament tal-gruppi ta’ esperti tal-Kummissjoni, izda jiddispjacih ghall-fatt li, minkejja l-bosta
organizzazzjonijiet nongovernattivi li wrew l-interess taghhom, il-Kummissjoni ma organizzatx konsultazzjoni pubblika
shiha; itenni l-importanza li terga’ tinghata l-hajja lit-tipi ta’ involviment tar-rapprezentanti tas-socjeta Civili u tas-shab
soc¢jali fogsma krucjali bhalma huma t-trasparenza u l-funzjonament tal-istituzzjonijiet Ewropej;

2. Jirrimarka li, permezz tal-adozzjoni tar-regoli orizzontali -godda, hafna mit-thassib espress pre¢edentement mill-
Parlament jidher li gie solvut, partikolarment it-thassib dwar il-htiega ghal sejhiet pubblici ghall-applikazzjonijiet ghall-
ghazla tal-membri ta’ gruppi ta’ esperti u fir-rigward tar-revizjoni tar-Registru tal-gruppi ta’ esperti tal-Kummissjoni u I-
holgien ta’ sinergija bejn dan ir-Registru, ir-Registru ta’ Trasparenza tal-Kummissjoni u tal-Parlament, u dawk ir-regoli dwar
il-htiega li jigu evitati kunflitti ta’ interess, spe¢jalment rigward esperti li jinhatru fkapacita personali;

3. Jinnota li t-trasparenza u l-koordinazzjoni tal-attivitajiet interistituzzjonali huma tal-akbar importanza, billi jghinu
biex jintlahaq bilan¢ xieraq mill-perspettiva tal-gharfien espert u tal-opinjonijiet rapprezentati fil-kompozizzjoni tal-gruppi
ta’ esperti, sabiex itejbu l-operat taghhom; jilqa’, ghaldaqgstant, il-fatt li issa I-process ta’ ghazla qed isir pubblikament;
jenfasizza, fdan ir-rigward, li l-esperjenza prattika u I-kwalifiki tal-esperti jehtiegu jsiru evidenti; huwa tal-fehma li I-process
tal-ghazla kollu ghandu jiggarantixxi livell gholi ta’ trasparenza u ghandu jigi rregolat minn kriterji aktar cari, aktar koncizi
u b'enfasi partikolari fuq l-esperjenza prattika tal-kandidati flimkien mal-kwalifiki akkademici taghhom u fuq il-kunflitti ta’
interess potenzjali li jista jkollhom;

4. Jilga’ lfatt 1i diga giet stabbilita rabta bejn il-gruppi ta’ esperti tar-Registru tal-Kummissjoni u r-Registru tat-
Trasparenza, biex b’hekk jigi zgurat titjib fit-trasparenza;

5. Jiddispjacih li t-tentattiv biex titwettaq konsultazzjoni pubblika dwar l-istabbiliment tar-regoli l-godda ma rnexxiex;
jistieden lill-Kummissjoni tagixxi b'mod trasparenti u b’'mod responsabbli lejn i¢c-¢ittadini tal-UE;

6.  Ifakkar li nuqqas ta’ trasparenza ghandu effett negattiv fuq il-fidu¢ja li ¢-cittadini tal-UE ghandhom fl-istituzzjonijiet
tal-UE; jemmen li r-riforma effikaci tas-sistema tal-gruppi ta’ esperti tal-Kummissjoni, imsejsa fuq principji cari ta’
trasparenza u kompozizzjoni bilancjata, se ttejjeb id-disponibbilta u l-affidabbilta tad-data, li mbaghad tghin biex izzid il-
fidu¢ja tan-nies f1-UE;

7. Jenfasizza li r-regoli I-godda ghandhom japplikaw b'mod strett u ugwali ghal kull grupp ta’ esperti tal-Kummissjoni,
irrispettivament mit-titolu taghhom (b’hekk huma inkluzi gruppi spegjali, ta’ livell gholi jew gruppi “straordinarji” ohra,
u gruppi formali jew informali), li mhumiex esklussivament maghmula minn rapprezentanti tal-Istati Membri jew
immexxija mid-Decizjoni tal-Kummissjoni 98/500/KE tal-20 ta’ Mejju 1998 dwar it-twaqqif ta’ Kumitati ta’ Djalogu
Settorjali biex igibu 'il quddiem id-djalogu bejn is-shab socjali fuq livell Ewropew; itenni li r-regoli I-godda jridu jizguraw
rapprezentazzjoni bilancjata permezz tal-partecipazzjoni tar-rapprezentanti tal-partijiet interessati kollha;

8. Huwa tal-fehma li I-Kummissjoni ghandha taghmel progress biex ikun hemm kompozizzjoni aktar bilan¢jata tal-
gruppi ta’ esperti; jikkundanna I-fatt, madankollu, li ghad ma ssirx distinzjoni esplicita bejn il-partijiet li jirrapprezentaw
interessi ekonomic¢i u dawk li jirrapprezentaw interessi mhux ekonomici, b'mod li jkun iggarantit l-oghla livell ta’
trasparenza u bilang; jenfasizza l-htiega li, fdan ir-rigward, fis-sejha pubblika ghal applikazzjoni, il-Kummissjoni tikkjarifika
l-mod kif tiddefinixxi kompozizzjoni bilan¢jata u liema huma l-interessi li hija tfittex li jkunu rapprezentati meta jigu
stabbiliti l-gruppi ta’ esperti; jikkunsidra ghalhekk li huwa importanti li jigu involuti I-Parlament u I-Kumitat Ekonomiku
u So¢jali bil-ghan li tinghata definizzjoni aktar bilan¢jata ta’ dik id-distinzjoni;

9. Jistieden lill-Kummissjoni biex, meta tohloq gruppi ta’ esperti godda jew meta tbiddel il-kompozizzjoni ta” dawk li
diga jezistu, tiddikjara b'mod car, fsejha pubblika ghall-applikazzjonijiet, kif tiddefinixxi kompozizzjoni bilan¢jata, liema
huma l-interessi li hija tfittex li jigu pprezentati, u ghalfejn, u sahansitra biex tiggustifika kwalunkwe devjazzjoni possibbli
mill-kompozizzjoni bilan¢jata kif definit minn qabel, meta jkunu stabbiliti I-gruppi ta’ esperti;

10.  Jirrimarka, fdan il-kuntest u fir-rigward tal-paragrafi 34-45 tal-opinjoni tal-Ombudsman imsemmija hawn fugq, li,
ghalkemm il-Kummissjoni ghadha ma ddefinietx formalment il-kuncett taghha ta’ “bilan¢”, dan tal-ahhar m’ghandux
jinftiehem bhala r-rizultat ta’ ezercizzju aritmetiku, izda pjuttost bhala r-rizultat tal-isforzi biex jigi zgurat li l-membri ta’
grupp ta’ esperti, flimkien, ikollhom I-gharfien espert tekniku u l-varjeta ta’ perspettivi mehtiega biex iwettqu I-mandat tal-
grupp ta’ esperti kkoncernat; jikkunsidra li I-kuncett ta’ bilan¢ ghandu, ghalhekk, jinftichem frelazzjoni mal-mandat
specifiku ta’ kull grupp ta’ esperti individwali; jikkunsidra li l-kriterji li jiddeterminaw jekk grupp ta’ esperti huwiex bilan¢jat
jew le ghandhom jinkludu I-kompiti tal-grupp, I-gharfien espert tekniku mehtieg, il-partijiet interessati li probabbli l-aktar li
jkunu milquta mill-kwistjoni, l-organizzazzjoni ta’ gruppi ta’ partijiet interessati, u proporzjon adegwat ta’ interessi
ekonomic¢i u mhux ekonomici;

11.  Jistieden lill-Kummissjoni biex minnufih tinvestiga jekk huwiex mehtieg mekkanizmu ¢did ta’ Imenti, jekk id-
definizzjoni ta’ kompozizzjoni bilan¢jata hix qed tigi kkontestata minn partijiet interessati jew jekk l-arrangamenti attwali
humiex adegwati; jitlob li I-Parlament ikun asso¢jat fdan il-mekkanizmu ta’ kontroll;

12.  Ifakkar li, fil-passat, mhux dejjem kien possibbli li -Kummissjoni ssib bizzejjed esperti li jirrapprezentaw lill-
intraprizi zghar u ta’ dags medju (SMEs), lill-konsumaturi, lit-trade unions jew lil organizzazzjonijiet ohra ta’ interess
pubbliku generali, u li hafna drabi dan kien kawza tal-ispejjez involuti, jew fit-tehid tal-liv jew, perezempiju fil-kaz ta’ SMEs,
biex isibu mod kif jissostitwixxu l-hin li jqattghu fil-gruppi ta’ esperti, minn hawn 'il quddiem imsejha “spejjez alternattivi”;

13.  Jitlob, ghalhekk, li I-Kummissjoni tesplora modi biex tiffacilita u theggeg il-partecipazzjoni ta’ organizzazzjonijiet
jew gruppi so¢jali li m’humiex rapprezentati bizzejjed fil-gruppi ta’ esperti, billi tevalwa, inter alia, id-dispozizzjonijiet
taghha ghal rimborz ta’ spejjez b'mod effi¢jenti u ekwu, inkluzi modi possibbli biex tkopri l-infiq ghal kwalunkwe “spiza
alternattiva” ta’ dan it-tip, filwaqt li jkun rispettat kif xieraq il-principju ta’ proporzjonalita;

14.  Jitlob lill-Kummissjoni tivvaluta l-izvilupp ta’ sistema ta’ allowances li tappogga lill-gruppi li mhumiex rapprezentati
bizzejjed sabiex jiksbu l-gharfien espert mehtieg biex ikunu jistghu jippartecipaw/jichdu sehem b’'mod shih u effikaci fil-
grupp ta’ esperti;

15.  Jistieden lill-Kummissjoni taghmilha possibbli biex l-organizzazzjonijiet nongovernattivi Ewropej jigu rapprezentati
fil-gruppi ta’ esperti minn rapprezentanti tal-organizzazzjonijiet li jkunu l-membri taghhom fil-livell nazzjonali, meta
jinghatalhom mandat ¢ar mill-organizzazzjonijiet Ewropej;

16.  Jistieden lill-Kummissjoni tizgura li — anke jekk, minkejja arrangamenti specifici, ghadu mhux possibbli li jinstabu
bizzejjed esperti li jirrapprezentaw l-interessi rilevanti kollha — il-grupp ta’ esperti koncernat jiehu l-mizuri kollha xierqa,
perezempju permezz ta’ proceduri ta’ votazzjoni ponderati, biex jizgura li r-rapporti finali ta’ dawn il-gruppi ta’ esperti
effettivament jirrapprezentaw l-interessi rilevanti kollha b'mod bilangjat;

17.  Ifakkar li kemm il-Parlament kif ukoll I-Ombudsman Ewropew irrakkomandaw lill-Kummissjoni biex tippubblika I-
agendi, id-dokumenti ta’ sfond, il-minuti tal-laqghat u d-deliberazzjonijiet tal-gruppi ta’ esperti, sakemm maggoranza
kwalifikata tal-membri taghhom tiddeciedi li jkun hemm bzonn li laqgha specifika jew parti minn laqgha jibqghu sigrieti,
u jiddispjacih li -Kummissjoni ged tippersisti f'sistema fejn il-laqghat jibqghu sigrieti sakemm ma jkunx hemm maggoranza
semplici tal-membri tal-gruppi ta’ esperti li tiddeciedi li d-deliberazzjonijiet ghandhom isiru pubblici; igis i huwa essenzjali
li tigi implimentata l-akbar trasparenza possibbli, u jistieden lill-Kummissjoni tipprevedi li I-lagghat u I-minuti jsiru pubblici;

18.  Jenfasizza li l-utenti jehtieg jinghatalhom access ghal firxa ta” dokumenti (agendi, dokumenti ta’ referenza, diversi
rapporti), bil-ghan li jigi zgurat monitoragg effi¢jenti mill-partijiet interessati; huwa tal-fehma, barra minn hekk, li s-sit web
tar-Registru tal-gruppi ta’ esperti — kemm minnu nnifsu jew permezz ta’ hyperlinks ghal siti web rilevanti ohrajn — ghandu
jkun wiehed mill-istrumenti jew mill-mekkanizmi li jintuzaw biex tinkiseb informazzjoni aggornata b'mod kostanti dwar 1-
izviluppi politici, u b’hekk jigi garantit livell gholi ta’ trasparenza;

19.  Jistieden lill-Kummissjoni biex minnufih tizviluppa linji gwida specifici — fkonsultazzjoni mal-partijiet interessati,
inkluz il-Parlament — li jispjegaw kif hija tinterpreta d-dispozizzjoni li l-minuti tal-gruppi ta’ esperti ghandhom ikunu
sinifikanti u kompluti, spe¢jalment meta dawn il-laqghat ma jkunux pubblici, u jheggeg lill-Kummissjoni biex, fdan ir-
rigward, tipprovdi t-trasparenza massima possibbli, li tinkludi I-pubblikazzjoni tal-agenda, tad-dokumenti ta’ sfond, tar-
rekords tal-votazzjoni u tal-minuti dettaljati, flimkien mal-opinjonijiet kuntrarji fkonformita mar-rakkomandazzjoni tal-
Ombudsman Ewropew;

20.  Ifakkar li, apparti l-esperti mahtura fil-kapacita personali taghhom, anke l-membri minn universitajiet, istituti ta’
ricerka, ditti legali, gruppi ta’ riflessjoni u konsulenzi Ewropej u ohrajn jista’ jkollhom kunflitti ta’ interess, u jitlob lill-
Kummissjoni ti¢cara kif hija tevita I-kunflitti ta’ interess ghal dawn il-kategoriji specifici ta” esperti;

21.  Jistieden lill-Kummissjoni tizgura — waqt li tibni fuq ezempji pozittivi ezistenti — implimentazzjoni sistematika ta’
regoli orizzontali mtejba permezz ta’ supervizjoni centrali tal-implimentazzjoni ta’ dawn ir-regoli orizzontali, u biex dan
ma tiddelegahx lil Direttorati Generali individwali;

22, Jistieden lill-Kummissjoni tiddedika, b’'mod partikolari, bizzejjed rizorsi ghall-attivitajiet li ghandhom x’jagsmu mar-
Registru, billi tizviluppa metodi innovattivi u partikolarment effikaci sabiex jinzamm aggornat minghajr ebda zball fattwali
ufjew ommissjonijiet, u jippermetti l-esportazzjoni tad-data fformat li jinqara mill-magni;

23.  Jinnota li I-Kummissjoni ddikjarat li, sa tmiem 1-2016, id-Direttorati Generali kollha se jkollhom jimplimentaw il-
qgafas il-gdid ghall-gruppi ta’ esperti tal-Kummissjoni, u jitlob lill-Kummissjoni tipprezenta lill-Parlament rapport dwar -
implimentazzjoni u l-evalwazzjoni sa mhux aktar tard minn sena wara l-adozzjoni tad-Decizjoni, jigifieri qabel I-1 ta’ Gunju
2017; jistieden lill-Kummissjoni tizgura li, bhala parti mid-djalogu strutturat mal-Parlament, fi zmien is-sitt xhur li gejjin
tista” diga ssir l-ewwel prezentazzjoni orali tar-rapport;

24, Jissottolinja barra minn hekk li I-Kummissjoni, meta tkun qed thejji u tabbozza atti delegati u ta’ implimentazzjoni
u fit-tfassil ta’ linji gwida strategici, jehtigilha tizgura li d-dokumenti kollha, inkluzi l-abbozzi tal-atti legizlattivi, iridu jaslu
ghand il-Parlament u 1-Kunsill fl-istess hin li jircevuhom l-esperti tal-Istati Membri, kif maqbul fil-Ftehim Interistituzzjonali
tat-13 ta’ April 2016 dwar it-Tfassil Ahjar tal-Ligijiet;

25, Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill u lill-Kummissjoni.



